Cerdd ar ddull ymddiddan rhwng meddwyn a’i wraig, y hi yn ei geisio ef adref ac yntau yn nac(u, i’w chanu bob yn ail bennill ar Gonsêt Gwŷr Dyfi.

1.
Y Wraig
Dydd da fo i’m gŵr priod hoff hynod ei ffydd

Sy’n gwario mor gadarn yn dafarn bob dydd;

Mi a’ch gwela’ chwi beunydd yn ddedwydd o ddyn.

A ddewch chwi trwy amynedd i’ch annedd eich hun?

2.
Y Gŵr
Mae yma bob pleser ar gyfer i’w gael

A mwynion gwmpeini p(r heini pur hael;

Pan ddelw-i tuag adre’, gwiw fodde, gwae fi,

Mi waranta’ mai rhincian, nad diddan wyt ti.

3.
Y Wraig
On’d rhincian debygwn a ddylwn-i yn ddwys?

Arna-i bob munud mae’r penyd a’r pwys;

Eich gwaetio chwi yn yfed a’m llyged yn lli’

A’r plant yn bur lymion, gŵyn union, gen-i.

4.
Y Gŵr

Gwrando ar gwmpeini, rhyw ffansi rhy ffôl,

Dos adre’ ’r un foddion, fun dirion, yn d’ôl;

Mae yma gymdeithion yn burion am bot,

Ni syfla-i (rwy’n tybed) nes yfed y siot.

5.
Y Wraig

Mynd adre’ trwy brudd-der yn nyfnder y nos,

Pendwmpian a syrthio a phwnio pob ffos;

On’d mawr na ddoech chwithe yr un fodde efo m’fi?

Trowch unwaith i ystyried anghroywed ’y nghri.

6.
Y Gŵr

Gwrando trwy amynedd, dôn oeredd, dy n(d,

Os gwaeth gen-i damaid fynd ymaith o’r wlad;

Dos allan yn union, iaith greulon, (’th gri,

Os clywaf (’m clustie mo’r tanne gen ti.

7.
Y Wraig

Calyn y tanne, da byncie di-ball,

A dilyn y ddiod, mawr fedd-dod mor fall;

Tôn arall fydd gartre’ i minne yn y man,

Mae yno le salach, dau llymach na’r llan.

8.
Y Gŵr
Mae yma le hyfryd bob munud i mi,

Nid pobol afrywiog go donnog fel di;

Y cwmni llawena’ bawb yma bob oed,

Ni weles ymrafel, air uchel, erioed.

9.
Y Wraig

Fe fyddan’ yn ufudd mwyn doniol mewn dawn

Tra byddo yn y boced ei lloned yn llawn;

Os derfydd yr arian, naws anian, bydd sôn,

I edrych yn fryntach neu dduach fe ddôn’.

10.
Y Gŵr

Y bobol ddiniweitia’ neu fwyna’ ar a fu

Sy’n cadw cwrs purion, rai tirion, yn tŷ;

Y dafarn lân loyw (rwy’n bwrw) i bob oed

Yw cartref llawenydd, air ufudd, erioed.

11.
Y Wraig

Llety’r ddrwg araith, le diffaith, rwy’n dallt,

Mae’r meddwon a’u llyfon annhirion yn hallt;

Tyngu celwydde o’u penne heb ddim pall

Ac offrwm eu eneidie ’r un fodde i’r hen fall.

12.
Y Gŵr

Pob cwmni diniwed yn yfed yn wir

Fe haedden’ gael mawrglod, rwy’n gwybod y gwir;

Da gen-i ’n ddiame eu modde ym mhob man,

Mae part o ddoethineb a rhwydeb i’w rhan.

13.
Y Wraig

Doethineb rwy’n gwybod mewn diod nad oes

Ond amryw gwerylon mewn creulon fodd croes;

Cynhwystra pob pechod yw medd-dod i’n mysg,

Nid hardd i neb felly ymdaeru mewn dysg.

14.
Y Gŵr

Mae rhinwedd mewn diod, rwy’n gwybod y gwir,

Gwnaiff bawb yn llawenach a doethach ar dir;

Mae’n tynnu maleisie o galonne pob gwlad,

Y cwrw (rwy’n coelio) sy’n llunio gwellhad.

15.
Y Wraig

Mae’n llunio pob dynion yn feddwon pan fôn’

Yn noeth ac yn eger, nid tyner mo’u tôn;

Ac yno pan sobro i rodio efo’i wraig

Fe fydd yn saith surach neu ddrengach na’r ddraig.

16.
Y Gŵr

Tuag adre’ pan ddelw’ a galw’n ddi-gur

Ti fyddi’n un howden neu’n sopen go sur

Yn rhincian neu ’sgowlio, mawr floeddio mor flin. 

Os gwn-i pwy fedre ar droee dy drin?

17.
Y Wraig

Canmol eich meddiant a’ch llwyddiant yn llan,

Pa beth a wnaf finne ’r un modde yn y man?

Mae chwech o blant gartre’ ( rhyw liwie rhy lwyd

Na feddan’ i’w fwyta na bara na bwyd.

18.
Y Gŵr

Gweithiwch, ystreifiwch, estynnwch ystai,

Mae diogi yn eich perfedd, modd rhyfedd mewn rhai,

A balchder i’ch rhwydo; rwy’n cwyno o flaen cant

Nad ydych yn gallu mo’r plygu efo’r plant.

19.
Y Wraig

Ai hynny yn o brysur o gysur a ga’?

Yrŵan fe roesoch im reswm pur dda;

Ni waeth i mi ymado na chwyno efo ( chwi,

Mae’r plantas yn crio gan wylo gen-i.

20.
Y Gŵr

Tuag adre’ cychwynnwch, Ow! treiwch roi tro,

Gadewch y drws hawddgar yn glaear heb glo;

Dof finne tua’r bore, rhyw fodde rhy faith,

Cyn i chwi osio gogwyddo at y gwaith.

21.
Y Wraig
Ffarwél i’r oferwr, mae’n siwgwr eich saig,

A phawb yn well beunydd, iach grefydd, na’ch gwraig;

Pan ddeloch yn henedd, dyn oeredd, dan allt

Fe geir eich cwmpeini, ddyn difri’, rwy’n dallt.

Cerdd ar ddull ymddiddan rhwng meddwyn a’i Wraig y hi yn ei geisio fe adre ag yntau yn naccau yw chanu bob yn ail pennill ar gonest gwyr Dyvi. 

1.

Dydd da fo im gwr priod hoff hynod i ffydd

Su’n gwario mor gadarn yn Dafarn bob Dydd

Mi ach gwela chwi beunydd yn ddedwydd o ddyn

Y ddywch i Trwy amynedd ich annedd eich hun.

2.

Mae yma bob pleser ar gyfer yw gael

A mwynion gwmpeini per heini pur hael

Pan ddelw i Ty ag adre gwiw fodde gwae fi

Mi wranta mae rh’ngciau nad diddan wyt i.

3.

On’d rhingcian dybygwn a ddylwn i’n ddwys

Arna ’i bob munud mae’r penyd ar pwys

Eich gwaitio chwi yn yfed am llyged yn lli

Ar plant yn bur lymion gwyn inion gan i

4.

Gwrando ar gwmpeini rhiw ffansi rhu ffol

Dos adre’ r un foddion fun dirion yn dol

Mae yma gymdeithion yn burion am bott

Ni Syfla i rwi’n Tybed nes yfed y Siot

5.

Mynd adre Trwy brudd-der ynyfnder y nos

Pentwmpian’a syrthio a phwnio pob ffos

Ond mawr na ddoech ithe’r un fodde efo am fi

Trowch unwaith i ystyried angrhoewed y nghri

6.

Gwrando Trwy amynedd Don oeredd dy nad

Os gwaeth gan’i Damed fynd ymaeth or wlad

Dos allan yn inion Jaith greulon ath gri

Os Clywaf am Clistie mor tane gint i

7.

Calyn y Tanne Da byngie di ball

A dilin y ddiod mawr fedd-dod mor fall

Ton arall fydd gartre i mine yn y man

Mae yno le Salach Dau llymach na’r llan

8.

Mae yma le hyfryd bob munud i mi

Nid pobl afrywiog go donnog fel Di

Y Cwmni llawena bawb yma bob oed

Ni welais ymrafel air uchel erioed

9.

Fe fyddan ufudd mwyn doniol mewn dawn

Tra botho yn y bocced ei lloned yn llawn

Os Derfydd yr arian naws anian bydd Son

I edrych yn fryntach neu dduach fe ddon

10.

Y Bobol ddiniweitia neu fwyna ar a fu

Yn Cadw Cwrs pirion rai Tirion yn Ty

Y Dafarn lan loew’r wi’n bwrw i bod oed

Yw llawenydd air ufudd erioed

11.

Lletu’r ddrwg areth le dipheth rwi’n Dallt

Mae’r meddwon ai llyfon anhirion yn hallt

Tynge Celwydde oi penne heb ddim pall

Ag offrwm ei eneidie’r un fodde ir hen fall

12.

Pob Cwmni Diniwed yn yfed yn wir

Fe heudden gael mawrglod rwi’n gwybod y gwir

Da gan i’n ddiame i modde ymhob man

Mae part o ddoethineb r rhwydeb yw rhan

13.

Doethineb rwi’n gwybod mewn Diod nad oes

Ond amryw gwrylon mewn Creulon fodd Croes

Cynnhwystra pob pechod yw medd-dod in mysg

Nid hardd i neb fellu ymdeuru mewn Dysg

14.

Mae rhinwedd mewn Diod rwi’n gwybod y gwir

Gwneiph bawb yn llawenach a doethach ar dir

Mae’n Tynny malesie o galone pob gwlad

Y Cwrw’r Wi’n Coelio sy’n llinio gwellhad

15.

Mae’n llinio pob Dynion yn feddwon pan fon

Yn noeth ag yn eger nid Tyner moi Ton

Ag yno pan sobro i rodio efo ei wraig

Fe fydd yn Saith Surach neu ddrengach na’r ddraig

16.

Ty ag adre pan ddelw a galw’n ddi gur

Ti fyddi’n un howden neu’n Sopen go sur

Yn rhingcian neu Sgowlio mawr floeddio mor flin 

Os Gwn i pwy fedre ar Droue dy Drin

17.

Canmol eich meddiant ach llwyddiant yn llann

Pa beth a wnaf ine’r un modde yn y man

Mae chwech o blant gartre a rhyw liwie rhu lwyd

Na feddan yw fwyta na bara na bwyd

18.

Gweithiwch ystreifiwch ystynwch ystai

Mae Diogi yn eich perfedd modd rhyfedd mewn rhai

A Balchder ich rhwydo’r wi’n Cwyno o flaen Cant

Nad ydech yn gallu mor plygu efo’r plant

19.

Ai hynny’n o brysur o gysur a ga

Yr wan fe roesoch im reswm pur dda

Ni waeth imi ymado na chwyno efo a chwi

Mae’r plantas yn Crio gan wylo gen i

20.

Tu ag adre Cychwynwch ow Treiwch roi Tro

Gadewch y Drws howddgar yn glaear heb glo

Dof inau Ty ar bore rhyw fodde rhy faith

Cyn i chwi osio gogwyddo at y gwaith

21.

Pharwel i’r oferwr mae’n Siwgwr eich Saig

A phawb yn well beunydd Jach grefydd nach gwraig

Pan ddeloch yn henodd Dyn oeredd dan allt

Fe geir eich Cwmpeini ddyn Difri rwi’n Dallt

Hugh Jones Llangwm Ai Cant

Y testun

Argraffwyd yn yr Amwythig. Gwelir y dyddiad 1758 mewn print ar yr wynebddalen. 

